
sþ. 53. Tillaga til þingsályktunar [41. mál]
um endurskoðun laga um veiði, friðun fugla og eggja o. fl.

Flm.: Páll Þorsteinsson, Jón Gíslason.

Alþingi ályktar að fela ríkisstjórninni að láta endurskoða lagafyrirmæli, er fel-
ast í tilskipun um veiði á íslandi frá 20. júní 1849, og lög nr. 59 H1l3, um friðun
fugla og eggja, og leggja síðan fyrir Alþingi frumvarp um þetta efni. Enn fremur
að láta undirbúa löggjöf um vernd staða, sem eru sérstaklega merkir af sögu sinni
eða náttúru.

Greinargerð.
Tillaga um sama efni var flutt á síðasta þingi, en hlaut þá ekki afgreiðslu.

Þá fylgdi tillögunni svolátandi greinargerð:
"Það er kunnara en frá þurfi að segja, að ágengni er mikil um veiði fugla og ann-

arra dýra, jafnvel svo, að óboðnir gestir vaða inn lÍ lönd jarðeigenda í slíkum er-
indum. Lagaákvæði um þetta efni er að finna Í tilskipun frá 1849. Lætur að líkum,
að þau ákvæði, sem eru nálega aldar gömul, þurfi endurskoðunar við. Einnig er
ástæða til að endurskoða lög um friðun fugla og eggja.

Lög um verndun fornminja fjalla um fornleifar, fornminjar og forngrípi. þar
sem menn hafa einhvern tíma lagt hönd að verki, en ná ekki til þess, sem til er orðið
af náttúrunnar völdum, þótt merkilegt sé á einn eða annan hátt. Engin almenn laga-
fyrirmæli eru heldur til um náttúrufriðun. Vissir staðir, sem merkir eru vegna
sögulegra atburða eða hafa til að bera náttúrufræðileg sérkenni, njóta ekki þeirrar
vendar, sem vera ber. Hér er því lagt til, að ríkisstjórninni sé falið að láta undir-
búa löggjöf um þetta efni. Að sjálfsögðu hafa náttúrufræðingar bezta þekkingu á
þessu sviði, svo að vel færi ú því, að undirbúningur sá að nýrri löggjöf og endur-
skoðun eldri laga, sem gert er ráð fyrir í tillögunni, verði gerður með aðstoð rann-
sóknaráðs ríkisins og forstöðumanns náttúrugripasafnsins."


